
Bukemaboed
Fövot lekoned-mära yutopik

„Ventürs hiela ‚Nenolikan‘ e flenas omik“
fa hiel „N. N. Nosov“

Kapit zülid. Sus lefogs.

Tävans obsik kuradik igo no äsenons vio bälun elöpikon de glun: so 

nevifiko edefliton. Pas pos minut utans elogedons dese bäset ed eküpons 

dono lemödoti flenas, kels äsvönons me nams ledito pro utans ed äjedons 

hätis löpio. Vokäds: „yö!“< ätonons donao.

„Adyö!“ - Nolikan ko kompenans egevokädons lü etans.

Utans koo eprimons ad svönön hätis. Perönülan elütenükom nami lü 

kap ad desumön häti, e pas nu etüvom das hät no komon pö kap omik.

„Stopö!, o kompenans!“ - ävokädom. - „Stöpolsöd bäluni! Iglömob häti 

pö lom.“

„Ai glömol bosi!“ - Mur ül an emurom.⸗ ⸗

„Nu ya no mögos ad stöpön bäluni“ - Nolikan esagom. - „Ut ofliton 

sovüo jüs lut ini ut oblebon vamiku, e pas täno

udonikon.“

„Omutob-li flitön nen hät üfo?“ - Murülan

esäkom skaniko.

„Ga ituvol häti okik dis bed“ - Bastetül

esagom.

„Fe ituvob oni, ab äsenob obi hitiko pö on,

klu edoseitob oni sui tab, ab tü timül lätikün iglömob ad lenükön oni.“

„Ai glömol bosi tü timül lätikün“ - Murülan esagom.

„Ekö! Lülogolsös, o kompenans“ - Nenolikan evokädom süpiko - „Domil 

obsik blibon dono!“

Valikans äsmilons, ab Murülan esagom:

„Bo ätikol-li, das i domil ofliton kobü obs?“

„No äbüocedob somikosi!“ - Nenolikan eskanom. - „Te eküpom, das 

domil obsik stadon [dono], klu ga esagob. Ätimo laiduliko ätopätobs pö 

domil, ab nu flitobs pö bälun.“

„Ga nu flitobs“ - Murülan emurom. - „Ureafobs seimöpi!“

„O Murülan, ai murol“ - Nenolikan egesagom. - „No dagetoy takädi de 

ol igo pö bälun.“

„Täno mogolöd, if neplidol!“

„Kiöpio umogolob?“

„Saidö!“ - Nolikan ezunetülom feitanis. - „Kikodo feits jenons pö bälun?“

Bälun elöpikon nog löpikumo, e Florazif palogon loliko. Doms älogotons 

vemo smaliku, e ga no äkanoy logön lövikanis. Vien ämoblinon bäluni, e 

suno zif eblibikon pödo e pälogon fago.

Nolikan esüramenom kompad se pok ed eprimom ad täxetön lüodi äl 

kel bälun äfliton.

Kompad binon bokilu smalik metalik ko magnetanad. Magnetanad ai 

lüjonon nolüdi. If suimön

magnetanadi, täno ai mögos

ad fituvön geveg. Klu demü

kod at Nolikan isumom

kompadi.

„Vien blinon obis ebo äl

nolüd“ - Nolikan enotükom. -

„Klu onedos ad lomiovegön äl

sulüd.“

Bälun efilöpikon ya vemo löpiko ed äjuton [äfliton] love fel. Zif 

enepubon fago. Dono bluk äkrugikon tanedu rovik [äsvo taned rovik], keli 

lövikans änemons eli ‚Küga flumed‘. Bims, kels ästadons zänodü fel, ⸗

älogotons bimülilus smalik daun öf ik ⸗ ⸗ [äsvo bimülils smalik daunöfik].

Süpiko Bastetül eküpom stenili smalik dofik dono. Ut ämufon vifiko love 

glun äsva äpö juton bäluni.⸗

„Ekö! lülogolsös, o kompenans, bos pö rönon obis ⸗ [rönon pödü obs]!“ - 

Bastetül evokädom.

Valikans eprimons ad lelogön stenili.

„Ekö! Utos elovebunon flumedi!“ - Perönülan evokädom.

„Kisu atos kanon binön üfo?“ - Spidülan esäkom. - „Logedolsös, utos 

lovebunon bimis!“

Bälun äfliton love fot. Stenil ämufon love löps bimas. Pilulülan 

elenükom lünüli okik len nud, ab ga no äkanom benodistükön: kisu atos 

binon.

„Sevob!“ - Nenolikan evokädom süpiko. - „Efisuemob as balid [büikumo

ka valikans]! Atos binon Bulül obsik. Iglömobs ad kesumön Bulüli, klu ut nu 

pörönon obis.“

„Rö!“ - Glöbül egesagom. - „ Bulül komon iso. Ekö! ut seadon dis bam 

obik.“

„Täno kisu atos binon? Bo, utuvedon-li atosi, o Nolikan?“ - Baülan 

esäkom.

Nolikan emoükom kompadi

ed edoniologedom.

„Ab atos binon jadu obsik!“

- etan äsmilom.

„Liö! Jad obsik?“ -

Nenolikan estunikom.

„Vemo balugiko. Atos binon

jadu bäluna. Flitobs pö lut, ab

jad rönon love glun.“

Lövikans lunüpo äküpedons jadi, ab ut äcedon ad ai smalikum. Fino ut 

enepubon lölöfiko.

„Kikodo jad enepubon?“ - valikans äkudons.

„Efilöpikobs tuvemo“ - Nolikan eplänom. - „Nu ya no mögos ad küpön 

jadi.“

„Kio skanöfiko!“ - Murülan ämurom mürölo. - „Seadoy iso ed no kanon 

logön igo jadi okik.“

„Murol dönu!“ - Nenolikan esagom. - „No mögos ad dagetön takädi nen 

ol seimöpo.“

„Takädi, takädi“! - Murülan esümädom omi. - „Takäd kinik mögon pö 

bälun! If vipol takädi, täno blibolös lomo.“

„Täno blibolös güo.“

„Ab no nedob takädi.“

„Dönu feitols!” - Nolikan esagom. - „Ozesüdos ad säboidön olis.“

Murülan e Nenolikan edredikoms ed efinikoms ad feitön.

Ottimo bälun ereafon ad bos: smok u fog. Glun epubon dono. Äsif veal 

vietik äkomon züo.

„Kisu atos binon?“ - valikans ävokädons. - „Kiöpao smok at edavedon?“

„Atos no binon smoku“ - Nolikan esagom. - „Atos binon lefogu. 

Efilöpikobs ad lefogs ed nu flitobs ini lefogs.

„Nö! magälol atosi“ - Nenolikan egesagom. - „Ga lefog binon flumöfiku 

äsvo vaenamuzil, ab atos binon fogu.“

„Ab lefog binädon-li me kis?“ - Nolikan esäkom. - „Ga lefog

binädon me fog. Te fagao jinos, das ut binon densitiku.“

Ab Nenolikan no äkredom atosi ed esagom:

„No lelilolsöd atani, o kompenans. Magälom valikosi ad

lüjinön, das nolom mödikosi, ab jenöfo nolom nosi. Leno ukoedom

kredidön obe, das lefog binon fogu! Lefog binon muzilu. Ga

äfidob muzili!“

Suno bälun elöpikon nog löpikumo, defliton se lefogs ed äfliton sus ons.

Nenolikan elogedom dese bäset ed eküpom dono lefogis, kels ätegons 

tali.

„Sülö!“ - Nenolikan ävokädom - „sil stadon dono! Flitobs ön stad gü⸗

flekik!“

„Kikodo güflekik?“ - valikans ästunons.

„Ekö! lülogedolsös : sil komon dis futs obsik – klu stadons ön stad 

güflekik.“

„Nö! flitobs sus lefogs“ - Nolikan eplänom. - „Efilöpikobs löpikumo ko 

lefogs, klu nu lefogs no papladons sus obs, ab [papladons] dis obs.“

Ab Nenolikan koo no äkredom atosi. Äseadom su seadöp okik ed 

ägleipom nämöfiko häti me nams ad [kipön oni len] kap. Äcedom, das hät 

umofalon-la se om, bi seadom

ön stad güflekik. Vien vifiko

ämüfom bäluni sus lefogs, ab

suno valikans eküpons, das

bälun eprimon ad donikön.

„Kikodo flitobs äl don?“ -

hicilils ädredälikoms.

„Lut ninü bälun ekoldon“ -

Nolikan eplänom.

„Klu udonikobs sui glun?“

- Spidülan esäkom.

„Ab kikodo ikesumobs

sakis ko sab üfo?“ - Nolikan

esagom. - „Nedos ad mojedön

sab dese bäset, täno dönu

oflitobs löpio.“

Baülan vifiko etovom saki

ko sab ed jedom oni donio.

„Kisi dunol?“ - Nolikan älerorom. - „Vo-li mögos ad jedön saki lölik? Ga 

ut kanonöv-la flapön sui ek len kap.“

„Ba, no ujokon“ - Baülan egesagom.

"Ba, no ujokon"! - Nolikan esümädom omi. - „Nedos ad maifükön saki 

ed sestürön sabi.“

„Benö! Anu ufisestürob [sabi]“ - Boülan esagom.

Emaifükom saki votik ed esestürom sabi ebo ini bäset.

„Balan binon stupiku ka votikan!“ - Nolikan ekledükom kapi. - „Gaenät 

kinik obinon-li, if sab oblibon pö bäset? Bälun no ocenon ad leitikum dub 

atos.“

„Ab, bo, ufisestürob sabi“ - Boülan egesagom ed eprimom ad mojedön 

sabi dese bäset me namet.

„Prüdö!“ - Perönülan ävokädom. - „Ukoedol-la drefön logis obik sabi.“

„Bo, no ukoedob“ - Boülan esagom ed ebo sunädo emiotom logis etana 

me sab.

Valikans eprimons ad blasfämön dö Boülan, ab Baülan esumom neifili 

ed edukötom bäseti len don ad hog gretik, dat sab odoniofalon da on. 

Nolikan eküpom atosi ed ävokädom:

„Stopö! Kisi dunol? Demü ol bäset udäfalon ed obs valik umofalobs 

dese on.“

„Ba, ut no udäfalon“ - Baülan egesagom.

„Ols bofik labols te vödis: ‚ba‘ e ‚bo‘!“ - Nolikan esagom ed esädütom 

neifi Baülane.

Sab efimofalon da hog, bälun ecenon ad

leitikum e dönu elöpikon. Hicilils koteniko

älogedoms dese bäset. Valikans äfredons, das

bälun dönu fliton löpio. Te Murülan, kel ai

äfavom demü bos, älaimurom:

„Kio skanöfiko!: nu löpio, täno donio! Ga

vo-li bäluns flitons somiko?“

No sevölo: kisi nog sagön<, elülogom Bastetüli, kel ätuetom juegi 

seilölo:

„Ab kisi tuetol?“

„Labob juegi pö pok: süramenob e tuetob oni.“

„Tim kio mivoätik ad tuetön juegi! Pas ven unexänobs, täno tuetolös.“

„Kikodo mutob kepolön lodoti [pluväti]?“ - Bastetül esagom. - „Ufifidob 

juegi, bälun ucenon ad leitikum ed ulöpikon nog löpikumo.“

„Täno, tuetolös! Logobsöd: ad kis ufituetol“ - Murülan egesagom.

Reidolsös fövoti konota pö nüm fovik.

